ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2019 թվականի դեկտեմբերի 11-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԲՄԱՊՁԲ-2020/2
Առողջապահության նախարարության  կարիքների համար դեղերի ձեռքբերման նպատակով
             պատվիրատուի անվանումը




 գնման առարկայի անվանումը
կազմակերպված ՀՀ ԱՆ ԲՄԱՊՁԲ-2020/2 ծածկագրով գնման ընթացակարգի գնահատող հանձնաժողովը 
                    ընթացակարգի ծածկագիրը
ստորև ներկայացնում է նույն ծածկագրով հրավերի վերաբերյալ  09.12.2019թ. ստացված հարցադրումները







հարցադրման ստացման տարեթիվը և ամսաթիվը  
և դրանց վերաբերյալ   11.12.2019թ. տրամադրված պարզաբանումը`

                                պարզաբանման տրամադրման տարեթիվը և ամսաթիվը
Հարցադրում N 1. Հարգելի գնման ընթացակագի հաձնաժողով.

Դիմում եմ Ձեզ, պարզաբանել սույն հրավերի 3 տարվա պահանջի միաժամանակյա հայտարարելը, արդյոք չի հակասում Գնումների մասին օրենսդրության պահանջներին և իր մեջ չի պարունակում ռիսկեր և սահմանափակումներ հնարավոր մասնակիցների մասնակցության համար: 

Հավելենք, որ 1 մրցույթի շրջանակներում 3 տարվա պահանջ հայտարարելը մասնակիցների և պատվիրատուի համար պարունակում է ներքոնշյալ ռսկերը և խնդիրները.

1. Ֆենիլ ալանին չպարունակող բուժիչ խարնուրդները չեն արտադրվում ՀՀ-ում և ներմուծվում են արտասահմանից: Բոլոր արտադրողները իրենց պայմանագրերը և մատակարարումները ՀՀ տարածք իրականացնում են արտարժույթով (մասնավորապես ԵՎՐՈ-ով):  Հաշվի առնելով տարեկան գնաճը, հումքի արժեքի ձեռքբերման փոփոխությունները և հատկապես արտարժույթի տատանման հետ կապված աշխարհում և ՀՀ-ում բոլոր ռիսկերը, 3 տարվա պահանջը կտրուկ մեծացնում է մատակարարների ռիսկերը և մասնակցության հնարավորությունները, իսկ մասնակցության պարագայում արտադրողները և մատակարարները այդ բոլոր ռիսկերից և մտավախություններից ելնելով կձևավորեն ավելի բարձր գին քան կձևավորեին մեկ տարվա ձեռքբերման պարագայում: 

Վերոնշյալից և ՀՀ բյուջեի շահերից ելնելով, առաջարկում ենք Ձեզ փոփոխել 3 տարվա քանակները մեկ մրցույթով կազմակերպելու գործընթացը և կազմակեպել յուրաքանչյուր տարվա համար առանձին, ինչպես, որ դա արվել է նախորդ տարիներին: 

Ակնկալում ենք այս հարցի տրամաբանական և փոխըմբռնող լուծում՝ այլ պարագայում սիպված կլինենք սույն գրությունը և հրավերը փոխանցել վերադաս և վրահսկողություն իրականացնող պետական մարմիններին, որպեսզի տան մասնագիտական եզրակացություն: 

Կանխավ շնորհակալություն:

Պարզաբանում N 1. Հարգելի Մասնակից,
Ֆենիլկետոնուրիան այն հազվադեպ գենետիկական հիվանդություններից է, որը ժամանակին ախտորոշելու դեպքում վերահսկելի է լինում և հնարավորություն է տալիս մարդուն լիարժեք առողջ լինել։ Այդ նպատակով պետությունն իր վրա է վերցրել մինչև 18 տարեկան երեխաներին ամինաթթվային խառնուրդով ապահովելը և ինչպես Ձեզ հայտնի է, Առողջապահության նախարարությունը յուրաքանչյուր տարի ֆենիլկետոնուրիայով հիվանդ երեխաների համար ձեռք է բերում Ֆենիլ ալանին չպարունակող ամինաթթվային խառնուրդ: Առողջապահության նախարարություն են դիմել ֆենիլկետոնուրիայով հիվանդ երեխաների ծնողները, խնդիր բարձրացնելով, որ ամինաթթվային խառնուրդի ապրանքանիշի փոփոխման արդյունքում երեխաները հրաժարվում են այն ընդունելուց: Մասնավորապես, յուրաքանչյուր տարի ձեռքբերվող տարբեր ընկերության արտադրանք ունի իր յուրօրինակ համը։ Գուցե նոր ներկրած ապրանքանիշը որակապես ավելի բարձր լինի, բայց խնդիրն այլ բանում է։ Համը փոխելիս՝ հաճախ երեխաները հրաժարվում են այն խմել, ինչը դարձյալ նրանց առողջությունը վտանգի առաջ է դնում։ Տեսնելով, որ «կաթի» համը փոխվել է՝ նրանք պարզապես խորշում են այն խմել։ Ծնողները դիմել են Առողջապահության նախարարին խնդրանքով` ստեղծված հարցի կարգավորման համար: 

Առողջապահության նախարարությունն էլ խնդիրը գնումների մասին ՀՀ օրենսդրության սահմաներում լուծելու նպատակով, որոշում է կայացրել ֆենիլ ալանին չպարունակող ամինաթթվային խառնուրդները ձեռքբերել 3 տարվա կարիքների համար: Համաձայն ՀՀ կառավարության 04.05.17թ. թիվ 526-Ն որոշմամբ հաստատված կարգի 53-րդ կետի 1-ին ենթակետի, մինչև 3 տարվա համար կնքված պայմանագրային գինը կայուն է, իսկ 3 տարուց ավելի պայմանագրերի համար` գործոնային: Հետևաբար, գնումների մասին ՀՀ օրենսդրությունը չի արգելում Պատվիրատուներին իրականացնել մինչև 3 տարի և 3 տարուց ավելի կարիքների համար գնման ընթացակարգեր:
Հարցադրում N 2. Հարգելի գնման ընթացակագի հաձնաժողով.

Դիմում եմ Ձեզ, պարզաբանել սույն հրավերում կատարված փոփոխությունը, որով պատվիրատույի կողմից Գնումների մասին օրենսդրության պահանջներից և գնման առակա հանդիսացած ապրանքների տեխնիկական բնութագրերից բացի ավելացվել է գնման առարկա չհանդիսացող  և գնման առարկայի հետ անմիջական առնչություն չունեցող ապրանքի (ցածր սպիտակուցային ալյուր)-ի անհատույց մատակարարման նոր պահանջ, որը խոչընդոտում է մասնակիցների մասնակցությունը և ստեղծում է ոչ մրցակցային պայմաններ: 

Առաջարկում ենք Ձեզ, փոփոխել և վերացնել հրավերից այդ ոչ հիմնավոր պահանջը, քանի որ Պատվիրատուի կողմից հավելյալ պահանջ առաջ քաշելը խիստ կասկածելի և օրենսդրորեն չհիմնավորված պահանջ է և այն կտրուկ խոչընդոտում և սահմանափակում է հնարավոր մասնակիցների մասնակցության հնարավորությունները: Առաջարկում ենք այդ ապրանքի պահանջարկի առկայության պարագայում կազմակերպել առանձին չափաբաժնով մրցույթ:

Պատվիրատուի կողմից վերոնշյալ պահանջը չվերացնելու պարագայում ստիպված կլինենք սույն գրությունը և հրավերը փոխանցել ՀՀ Գնումների բողոքարկման խորհուրդ, իսկ պատճենները ՀՀ Պետական Վերահսկողության Ծառայություն և ՀՀ Վարչապետի աշխատակազմ, որպեսզի տան մասնագիտական եզրակացություն: 

Հարգանքներով՝ հնարավոր մասնակից:

Պարզաբանում N 2. Հարգելի Մասնակից,
Ողջ աշխարհում բժիշկ մասնագետների կողմից ֆենիլկետոնուրիայով հիվանդ երեխաներին հատուկ սննդակարգ է սահմանվում: Հայաստանում գրեթե անհնար է խանութներում գտնել ցածր սպիտակուցային սնունդ։ Հաճախ հենց այս հանգամանքի պատճառով են ծնողներն ու երեխաները դժվարանում պահել սննդակարգը` պատշաճ կերպով։ Աշխարհում կան բազմաթիվ ընկերություններ, որոնք մասնագիտացել են հենց նման սնունդ արտադրելու ուղղությամբ։ Նրանց տեսականին և բազմազանությունն ուղղակի ապշեցնում են։ Գոյություն ունի գրեթե ամեն մթերքի ցածր սպիտակուցային փոխարինողը։ Ցավալի է գիտակցել, որ մեր երեխաները հնարավորություն չունեն օգտվել այդ բազմազանությունից։ Այս խնդիրը ևս բարձրացվել է ֆենիլկետոնուրիայով հիվանդ երեխաների ծնողների կողմից: Այդ նպատակով, առողջապահության նախարարությունը սույն գնման ընթացակարգի շրջանակներում նախատեսել է ցածր սպիտակուցային ալյուրի պահանջը, որոշ չափով թեթևացնելով ծնողների հոգսը և աջակցելով արդեն իսկ առողջական ծանր խնդիրներով ծնված երեխաներին: Հաշվի առնելով, որ Առողջապահության նախարարությունը ցածր սպիտակուցային ալյուր ձեռքբերելու հնարավորություն չունի, որոշում է կայացվել հնարավոր մասնակիցների աջակցությամբ և բարի կամքի դրսևորման արդյունքում սույն գնման ընթացակարգի շրջանակում ձեռքբերել նաև ֆենիլկետոնուրիայով հիվանդ երեխաների համար նաև սնունդ` ցածր սպիտակուցային ալյուր: Միաժամանակ, հայտնում եմ, որ սույն գնման ընթացակարգի շրջանակում գնահատվելու է Ֆենիլ ալանին չպարունակող ամինաթթվային խառնուրդի համար ներկայացված հայտը և ցածր սպիտակուցային ալյուր չմատակարարելը չի հանդիսանա մասնակցի կողմից ներկայացված հայտի մերժման հիմք:  
Հարցադրում N 3. Հարգելի գնման ընթացակագի հաձնաժողով.

Դիմում եմ Ձեզ, կատարել շտկում, քանի որ սույն հրավերում հայտերի բացման օրը նշված է 2020 թվականի հունվարի 6-ին, իսկ հունվարի 6-ը ոչ աշխատանքային (տոնական) օր է համարվում, իսկ հայտերի բացման օրը չի կարող լինել ոչ աշխատանքային (շաբաթ, կիրակի) կամ ՀՀ Կառավարության կողմից հաստատված տոնական օրերին: 

Վերոնշյալից ելնելով, չնայած որ 42-րդ օրը հունվարի 6-ն է, Պատվիրատուն պետք է բացման նիստը տեղափոխեր հաճորդող աշխատանքային օրը, որպեսզի չսահմանափակեր մասնակիցների մասնակցության իրավունքը:

Պարզաբանում N 3. Հարգելի Մասնակից,
Հիմք ընդունելով «Գնումների մասին» ՀՀ օրենքի 20-րդ հոդվածի պահանջները, բաց մրցույթի համար հայտերի ներկայացման ժամկետ է սահմանվում ոչ պակաս քան 40 օրացույցային օրը: Սույն հրավերով հայտերի ներկայացման վերջնաժամկետ սահմանված է 42 օրացույցային օրը, որը համապատասխանում է վերոնշյալ հոդվածի պահանջներին: Քանի որ հայտերի բացման օրը ոչ աշխատանքային է, հետևաբար հայտերի բացման օրը կլինի հրավերով սահմանված վերջնաժամկետին հաջորդող առաջին աշխատանքային օրը նույն ժամին: Ելնելով վերոգրյալից, հայտնում եմ, որ գնումների մասին ՀՀ օրենսդրությամբ սահմանված չէ պարտադիր պահանջ, որ հայտերի ներկայացման վերջնաժամկետը պետք է լինի միայն աշխատանքային օր:   
  Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀՀ ԱՆ ԲՄԱՊՁԲ-2020/2» ծածկագրով գնահատող հանձնաժողովի քարտուղար Հասմիկ Մնացականյանին:  

